
í Ráðnum Fyri Ferðslutrygd taka tey væl undir við ætlanini hjá landsstýrismanninum 
í samferðslumálum um at lata 17 ára gomul sleppa at koyra bil

Danjal av Rana

Um mánaðarskifti novemb­
ur/desembur í fjør vóru 
trupulleikar í samband við 
jólaroyndirnar í hádeildini. 
Talan var um tekniskar 
trupulleikar í sjálvari skip­
anini. Leinki riggaðu ikki 
sum tey skuldu orsaka av 
innanhýsis mannagongdum.

Í januar 2017 var aftur 

galið. Hesa ferð var trupul­
leikin, at svar.fo var niðri, 
skipanin var farin í svart. 

Trupulleikar høvdu verið 
við servaranum undan 
undanroyndarumfarinum, 
men Próvstovan helt, at 
trupulleikarnir vóru loystir, 
tá undanlandsroyndirnar 
skuldu byrja mánadagin 30. 
januar. Servarin fór tó niður 
aftur týsdagin 31. januar. 

– Enn einaferð mettu vit, 
at vit høvdu loyst trupul­
leikan saman við okkara 
veitarum; tí royndarhaldið 
hjá fleiri skúlum kundi tá 
halda fram mestsum ótarnað 
eftir klokkan 11, hóast nakað 
seinkað restina av degnum, 
skrivar Próvstovan í tilmæl­
inum.

Mikudagin 1. februar 
riggar alt sum tað skal, men 

hósdagin 2. februar er aftur 
galið. Enn einaferð orkar 
servarin ikki at svara øllum 
fyrispurningunum. Servarin 
verður endurstartaður og 
undanlandsroyndirnar halda 
fram hósdagin, fríggjadag, 
mánadag og týsdag uttan 
trupulleikar.

TALGILDAR ROYNDIR

UMHUGSA AT 
VRAKA VEITARAN

Talgildar royndir og 
elektroniskar royndir 
eru tvey hugtøk, ið ikki 
eru allík.
Talgildar royndir 
eru royndir, har svar 
verður genererað 
burtur úr tí, ið 
næmingurin skrivar inn 
í eina talgilda skipan.
Elektroniskar royndir 
eru royndir, har 
næmingurin festir eitt 
skjal t.d. eitt PDFskjal 
sum svar uppá eina 
uppgávuorðing

Danjal av Rana

Eftir nógvu atfinningarnar 
móti talgildu royndunum, 
hevur stjórin í Próvstovuni, 
Regin Marnerson, nú skriv­
að eitt tilmæli til lands­
stýriskvinna í mentamálum, 
har hann greiðir frá arbeið­
inum hjá Próvstovuni.

Niðurstøðan er heilt 
greið. Próvstovan metir tað 
ikki vera ráðiligt at venda 
aftur til pappírsroyndir- og 
próvtøkur. Samstundis held­
ur hann, at landsroyndirnar 
ikki longur skulu vera 
ábyrgdarøki hjá Próvstovuni, 
eins og at Mentamálaráðið 
má taka støðu til, hvørt sam­
starvið við verandi veitara 
skal halda fram.

Tilmæli er tó í stóran 
mun eitt verjuskriv. Fyrst 
verður víst á, at lutfalsliga 
eru ikki so nógvar royndir, 
sum ikki hava eydnast. 
Próvstovan skipar fyri til­
samans 109 elektroniskum 
og talgildum próvtøkum ár­
liga og Regin Marnersson 
skrivar í tilmælinum, at tað 
er einans hendinga ferð, 
at trupulleikar eru. Einans 

tríggjar royndir eru full­
komiliga miseydnaðar, með­
an tíggju aðrar hava verið 
raktar av seikingum.

– Seinasta hálvttriðja árið 
eru allar próvtøkur, sjúkra­
próvtøkur og landsroyndir 
farnar ígjøgnum uttan stór­
vegis tøkniligar trupulleikar, 
avgerðandi seinkingar ella 
vrakaðar partar, stendur í 
tilmælinum Seinni stendur 
skrivað:

– Eingin próvtøka ella 
landsroynd er steðgað or­
saka av systemfeili ella serv­
arafeili í tíðarskeiðnum mill­
um august 2014 og desembur 
2016.

Við øðrum orðum, so 
eru tað í samband við und­
anlandsroyndirnar og árs­
royndirnar, at trupulleikar­
nir henda.

Einans tríggjar 
miseydnaðar royndir
Stjórin á Próvstovuni greið­
ir frá, at gamaní hava onkrar 
seinkingar verið, men tá 
hevur talan verið um sekundir 
og teir trupulleikarnir hava 
einans verið fyrstu fimm til 
sjey minuttirnar.

– Ítøkiliga eru 109 royndir 
í fólkaskúlanum árliga. Av 
hesum eru tríggjar full­
komiliga miseydnaðar sein­
asta hálvttriðja árið, og av­
bjóðingar hava verið við 
á leið 10 øðrum royndum, 
skrivar Regin Marnersson í 
tilmælinum. 

Teir trupulleikar, sum 
hava verið, hava onnur í 
stóran mun ábyrgdina av, 
er boðskapurin frá Próv­

stovuni. Í tilmælinum verð­
ur greitt frá, at fyrstu tíðina 
brúkti Próvstovan nógva 
orku til at hjálpa og vegleiða 
skúlum um, hvussu teir 
skuldu dagføra útgerð, linju­
samband, routarar og eindir 
til næmingarnar.

– Fyrstu nógvu avbjóð­
ingarnar við talgildu roynd­
unum snúðu seg fyri ein 
stóran part um hetta. Kri­
tikkurin av øllum hesum 
tillagingum fall mest á 
Próvstovuna, hóast størri 
parturin av avbjóðingunum 
í veruleikanum snúði seg 
um, at fleiri skúlar høvdu 
ov gamla útgerð, ov vánalig 
accespunkt og routarar, ov 
vánaligar linjur, ov lítla ferð 
á breiðbandinum, skrivar 
Próvstovan. Eisini er tað ein 
trupulleiki, um skúlin ikki 
hevur dagført lærarar og 

næmingar í serligu skipan­
unum, sum skulu brúkast til 
royndirnar.

Annars skrivar Regin 
Marnersson, at trupulleik­
arnir hava verið sera ymiskir, 
men at teir sjáldan hava 
nakað við skipanina sjálva 
at gera. Millum annað nevnir 
hann, at ein roynd varð illa 
órógvað av teldusníkálopum 
á føroyskar síður í samband 
við mótmælini móti grinda­
drápi eina árið. Eina aðru 
ferð órógvaði streymslit ein 
heilan royndardag.

Eisini minnir hann í til­
mælinum á, at trupulleik­
arnir við PISA-kanningunum 
í 2012 og 2015 einki høvdu við 
núverandi skipan at gera 
og at onkrir trupulleikar 
hava eisini staðist av, at tað 
hevur verið ógreitt, hvørt 
Próvstovan skal skipa fyri 
talgildum PISA-kanningum 

ella ikki.
– Alt hetta hevur 

á fólkamunni, í 
almenna kjakin­

um og serliga í 
miðlunum og á 
Facebook vent 
beint móti 

sjálvari skipanini. Tí vendir 
kjakið ofta skeivt, og skipan­
in fær ákoyringar fyri avleið­
ingar, ið einki hava við sjálva 
skipanina at gera, skrivar 
Regin Marnersson.

Okkara arbeiði 
er væl gjørt
Meðan Próvstovan vísir á, 
at flestu trupulleikarnir við 
talgildu royndunum stava 
aðrastaðni frá, vísir hon á, 
at hennara egna arbeiðið er 
væl gjørt.

– Avbjóðingarnar hjá 
Próvstovuni snúðu seg í 
nógv størri mun um, at 
læra at gera spurningar, 
ið vóru ætlaðir skíggjum 
heldur enn pappíri. Hetta, 
meta vit sjálvi, er loyst væl. 
Uppgávueindirnar hava 
gjørt eitt megnararbeiði, 
og menningin hevur verið 
stór, so hvørt sum fleiri upp­
gávur eru gjørdar. Henda 
broyting og menning er so 
markant, at vit meta ikki, 
at tað er ráðiligt at venda 
aftur til pappírsroyndir og 
-próvtøkur, skrivar Regin 
Marnersson.

Próvstovan vil ikki aftur til pappír og blýant, men biður Mentamálaráðið taka eina skjóta avgerð um, 
hvørt tey ynskja at halda fram við sama tekniska veitara í samband við talgildu próvtøkurnar.

Regin Marnerson, 
stjóri í Próvstovuni

Tá Pisa-royndirnar 
skuldu vera í 2015, 

manglaði ein fíla 
á geymunum, sum 

Mentamálaráðið hevði 
sent skúlunum. 

Seinastu trupulleikarnir


